
STIJORAT BANKLARINING 

KORPORATIV XIZMATLARINI 
TRANSFORMATSIYALASH 

JARAYONINI RIVOJLANTIRISH

Farmanova O‘g‘iloy Aliqul qizi
TDIU “Bank ishi va investitsiyalar” kafedrasi katta o‘qituvchisi

Annotatsiуa: Ushbu maqolada tijorat banklarining korporativ xizmatlari faoliyatini xalqaro standartlar asosida rivojlantirish 
va ushbu jarayonlar orqali tijorat bankining transformatsiyalash jarayonini rivojlantirish ko‘rib chiqilgan. Shuningdek, tijorat 
banklarining korporativ boshqaruv organlari vakolatlarini va javobgarligini taqsimlash hamda boshqaruvga oid qarorlar 
qabul qilish imkonini yaratish masalalari tahlil qilingan. Tijorat banklarining korporativ xizmatlarini transformatsiyalash 
jarayonini rivojlantirish bo‘yicha amaliy taklif va tavsiyalar keltirilgan.

Kalit so‘zlar: bank faoliyati, korporativ xizmatlar, korporativ boshqaruv, xalqaro standartlar, bank boshqaruvi, bank strate-
giyasi, transformatsiyalash, aksiyadorlar umumiy yig‘ilishi, bank kengashi.
Abstraсt: This article discusses the development of corporate services of commercial banks based on international stan-
dards and the development of the process of transformation of commercial banks through these processes. The issues 
of distribution of powers and responsibilities of corporate governance bodies of commercial banks and creating opportu-
nities for making management decisions were also analyzed. Practical proposals and recommendations for the develop-
ment of the process of transformation of corporate services of commercial banks are presented.

Keу words: banking activity, corporate services, corporate management, international standards, bank management, 
bank strategy, transformation, general meeting of shareholders, bank board.
Аннотация: В данной статье рассматривается развитие корпоративных услуг коммерческих банков на основе меж-
дународных стандартов и развитие процесса трансформации коммерческих банков посредством этих процессов. 
Также были проанализированы вопросы распределения полномочий и ответственности органов корпоративного 
управления коммерческих банков и создания возможностей для принятия управленческих решений. Представ-
лены практические предложения и рекомендации по развитию процесса трансформации корпоративных услуг 
коммерческих банков.

Ключевые слова: банковская деятельность, корпоративные услуги, корпоративное управление, международные 
стандарты, банковский менеджмент, стратегия банка, трансформация, общее собрание акционеров, правление 
банка.

K I R I S H
Zamonaviy boshqaruv nazariyasiga koʻra, iqtisodiy tizimning transformasiyasi hamda rivojlanishning yangi 

bosqichiga oʻtishi birinchi navbatda har tomonlama chuqur oʻylangan, aniq maqsad va ustuvor yoʻnalishlarni oʻz 
ichiga olgan taraqqyot strategiyasi asosida ta’minlanadi. Shu oʻrinda alohida qayd qilish zarurki, mamlakatimiz 
tijorat banklari faoliyatini rivojlantirish strategiyasini ishlab-chiqish va joriy qilish borasida e’tiborga molik chora-
tadbirlar amalga oshirilmoqda.

Mazkur xulosa tijorat banklari tomonidan e’lon qilingan strategiyalar, strategik rejalar, rivojlanish konsep-
siyalari va dasturlari bilan asoslanishi mumkin. Shunga qaramasdan, qayd etilgan hujjatlar tahlili ularda ilmiy-
metodologik jihatdan ma’lum kamchiliklar mavjudligidan dalolat beradi.

Fikrimizcha, ushbu kamchiliklarning aksariyat qismi bank faoliyatida yuz berayotgan jarayonlarni belgilab 
beruvchi strategik tendensiyalarning aniq ifodalanmasligi bilan bogʻliqdir. Buni e’tiborga olgan holda, asosiy 
strategik tendensiyalarning iqtisodiy mohiyatiga aniqlik kiritishga harakat qilamiz.

Birinchidan, tartibga solish borasidagi makroprudensial nazorat talablarining qat’iylashuvi hamda inflyat-
siyaning prognoz koʻrsatkichlariga erishish, narxlar oʻsishini sekinlashtirish va jamgʻarishni qoʻllab-quvvatlash 
maqsadida nisbatan qat’iy pul kredit siyosatining olib borilishi tijorat banklari faoliyatini makroiqtisodiy barqa
rorlikni ta’minlashdagi roli va ahamiyatini oshirishni talab qiladi. 

Xususan, “G-20”guruhiga kiruvchi mamlakat rahbarlarining Antalya shahrida oʻtkazilgan sammitida global 
tizimni tashkil qiluvchi banklar uchun zararlarni qoplashning umumiy imkoniyatlari standarti (Total Loss-ab-
sorbing Capacity (TLAC))ni joriy qilish yuzasidan takliflar qabul qilindi. TLAC talablarining amaliyotga joriy 
qilinishi ikki bosqichda amalga oshirilishi nazarda tutilgan:

1-bosqich:
a) talablar 2019-yilning 1 yanvaridan kuchga kirgan;
b) TLAC ning minimal koʻrsatkichi risklarga tortilgan aktivlarga nisbati 16 foizni, ammo Bazel 3 talablari 

doirasida leverej koeffisienti (6 foizdan) dan kam boʻlmasligi zarur.
2-bosqich:
a)	 yangi kuchaytirilgan talablar 2022-yilning 1-yanvaridan kuchga kirgan; unga koʻra;
b)	 TLAC ning minimal koʻrsatkichi risklarga tortilgan aktivlarga nisbati 18 foizni, ammo Bazel 3 talablari 

doirasida leverej koeffisienti (6,75 foizdan) dan kam boʻlmasligi zarur.
Bunda shuni ta’kidlash jozki, shakllanayotgan bozorlarga ega mamlakatlar yurisdiksiyasi ostidagi global 

tizimni tashkil qiluvchi banklar uchun 2025 yilning 1 yanvaridan TLACning minimal talablarini koʻrsatkichi risk-
larga tortilgan aktivlarga nisbati 16 foizni, ammo Bazel 3 talablari doirasida leverej koeffisienti (6 foizdan) dan 
kam boʻlmasligi, 2028-yildan mos tarzda 18 va 6,75 foizga teng boʻlishi lozim.

Ma’lumki, so‘nggi yillarda O‘zbekistonda hayotning barcha sohalarida tub o‘zgarishlar ro‘y berdi. Mazkur 
progressiv jarayonlar uzluksizligi ta’minlanib, izchil davom ettirilyapti. Zamonaviy tendentsiyalarga asoslangan 
bunday islohotlar mamlakatimiz bank-moliya sektorini jadal rivojlantirish sur’atlarida ham yaqqol namoyon 
bo‘lyapti. Pirovardida nafaqat davlat, balki tijorat banklari ham mijozlar uchun ishonchli, samarali va optimal 
hamkorga aylanish uchun shahdam qadamlar tashlamoqda.

Bunda sohaga boshqaruvning korporativ tamoyillari uzluksiz tatbiq etib borilayotgani muhim ahamiyat 
kasb etmoqda. Zero, Prezidentimiz tomonidan ishlab chiqilib, amalga oshirilayotgan 2022-yil 28-yanvardagi 
“2022−2026-yillarga mo‘ljallangan yangi O‘zbekistonning taraqqiyot strategiyasi to‘g‘risida”gi PF-60-son far-
monida ham ushbu masalaga alohida e’tibor qaratilgan. Unda bank tizimini isloh qilishni chuqurlashtirish va 
barqarorligini ta’minlash, banklarning kapitallashuv darajasi va depozit bazasini oshirish, ularning moliyaviy 
barqarorligi va ishonchliligini mustahkamlash, istiqbolli investitsiya loyihalari hamda kichik biznes va xususiy 
tadbirkorlik subyektlarini kreditlashni yanada kengaytirish pirovard maqsadlar qatorida ko‘rsatib o‘tilgan.

Bugungi kunda, tijorat banklarining korporativ boshqaruv faoliyatida bank strategik maqsadlarini aniqlash 
va ularga erishish ustidan nazorat qilish uchun zarur tashkiliy tuzilmani, shuningdek boshqaruvga oid qarorlar 
qabul qilish imkonini ta’minlovchi, bank boshqaruv organlari va boshqa manfaatdor tomonlar o‘rtasidagi muno-
sabatlar majmui, shu jumladan boshqaruv organlarining vakolatlarini va javobgarligini taqsimlash hamda bosh-
qaruvga oid qarorlar qabul qilish imkonini yaratish bo‘yicha taklif va tavsiyalar ishlab chiqish muhim ahamiyat 
kasb etadi.

A D A B I Y O T L A R  S H A R H I
Korporativ boshqaruv bu – kompaniya faoliyatiga rahbarlik qilish va uning ustidan nazorat qilish o‘ziga xos 

tizimdir.
Shuni alohida ta’kidlash lozimki, mavzuga oid adabiyotlar tahlilini o‘tkazish natijasida turli tadqiqotlarda 

korporativ boshqaruv masalalarining iinovatsiyalar bilan o‘zaro bog‘liqligi ko‘rib o‘tilgan.
Jumladan, amerikalik olimlar Sarpa, Subramanian va Subramanian (2014) shunday nazariyani ishlab chi

qishganki, unda ular qanday qilib korporativ boshqaruvning ichki va tashqi mexanizmlari innovatsiyalarga ta’sir 
etishini ko‘rsatishgan. Ular tashqi korporativ boshqaruv mexanizmlari (korporativ nazorat bozori) ichki korpo-
rativ boshqaruv mexanizmlari (menejerlik shartnomalari) bilan o‘zaro bog‘liq holda kompaniyada menejerlar 
tomonidan innovatsiyalarni ishlab chiqish darajasiga ta’sir etishini isbotlashgan.

Shadab (2008) o‘z tadqiqotida innovatsiya va korporativ boshqaruvni o‘rganishda boshqaruv tuzilmasi, 
aktsiyadorlik kapitali qiymati, ichki nazorat kabi masalalarni, shuningdek, qanday qilib AQSh korporativ qonun-
chiligi korporatsiyalarning innovatsion faoliyatiga ta’sir etganligini o‘rgangan.

Hoshimovning (2003) tadqiqotlarida mulkni davlat tasarrufidan chiqarish va xususiylashtirish sharoitida 
korporativ tuzilmalarni boshqarishni rivojlantirishning ilmiy-metodologik jihatlariga alohida e’tibor qaratilgan.

Yaushevning (2004) ilmiy izlanishlari integratsion korporativ tuzilmalar va ta’sischi kapitalda davlat 
ishtirokidagi korxonalarni boshqarish muammolariga bag‘ishlangan.

Xamidulin (2007) fond bozorini rivojlanishi, aktsionerlik jamiyatlarida kuzatuv kengashining roli va ahami-
yati masalalari ustida fikr yuritadi.

Iqtisodiyotda davlat mulki va ulushi bo‘lgan korxonalar faoliyati samaradorligini oshirish va erkin raqobat 
muhitini yaratish maqsadida davlat ulushini xorijlik investorlarga sotish orqali iqtisodiyotda davlat boshqaruvi va 
nazoratini qisqartirish lozimligini ta’kidlab o‘tgan.

STan olish kerak, o‘tgan yillarda yurtimizda tijorat banklarning joriy xo‘jalik faoliyatiga davlat organlari 

tomonidan aralashuvlar ko‘p kuzatilar, boz ustiga ularda bozor tendentsiyalariga moslashuvchanlik va sezuv
chanlikning yetarli emas edi. Strategik rejalashtirish, risklarni boshqarish tizimining talab darajasida yo‘lga 
qo‘yilmagan edi. 

Mamlakatimiz kapital bozorini rivojlantirishda qator muammolar yig‘ilib qolgan edi. Xususan, davlat korxo-
nalarini boshqarish uchun bozor mexanizmlarini ishlab chiqish, ulardagi zamonaviy korporativ boshqaruv usul-
larini joriy etish, davlat korxonalarining ustav kapitalidagi ulushini asta-sekin qisqartirish va xalqaro tashkilotlar 
va kompaniyalar ishtirokidagi ochiq xususiylashtirishni ta’minlash kabi vazifalarni qo‘ygan.

T A D Q I Q O T  M E T O D O L O G I YA S I
Ushbu maqolada O‘zbekiston va xorijiy mamlakatlar iqtisodchi olimlarining tijorat banklarida korporativ 

boshqaruvni rivojlantirishni amalga oshirishni moliyaviy jihatdan ta’minlovchi manbalarning tahliliga bag‘ish-
langan ilmiy asarlari o‘rganilgan. Tadqiqot metodologiyasi sifatida adabiyotlarning qiyosiy tahlili va farazni asos
lash usullaridan foydalanilgan.

T A H L I L  V A  N A T I J A L A R  M U H O K A M A S I
Yangi O‘zbekiston sharoitida jamiyatdagi qator masalalar qatori aynan ushbu muammo ham to‘liq tahlil 

qilindi, unga tashkiliy va huquqiy baho berildi. Shu asosda davlatimiz rahbari tomonidan soha qiyofasini tubdan 
o‘zgartirish, uning faoliyatini sifat jihatdan yangi bosqichga olib chiqishga qaratilgan qator farmon va qarorlar 
qabul qilindi aniq chora-tadbirlar belgilab berildi.

Bugungi kunda davlat ishtiroki bo‘lmagan aktsiyadorlik jamiyatlari, xususan, tijorat banklarida korpo-
rativ boshqaruvni rivojlantirishni tizimli yo‘lga qo‘yish, ularda korporativ boshqaruv darajasini reyting asosida 
muntazam baholash va monitoring qilib borish bo‘yicha izchil ishlar olib borilayotgani buning tasdig‘idir.

Zero, aynan mana shunday yondashuv jahon tajribasida ham o‘zining amaliy isbotini topgan. Binobarin, 
bugungi kunda ham dunyoda tijorat banklari tizimida korporativ boshqaruv mezonlarini innovatsion g‘oyalar 
bilan uyg‘unlikda keng taraqqiy toptirish bo‘yicha izlanishlar davom ettirilmoqda. Bular ularni boshqarish tizimiga 
zamonaviy axborot-kommunikatsiya texnologiyalarining faol joriy etilishi, korporatsiyalarni boshqarishda man-
faatdor tomonlar rolining ortishi, direktorlar kengashining muvozanatlashgan tarkibi va manfaatlar qarama-qar-
shiligi muammosini hal etishdagi rolini ortishida namoyon bo‘lyapti.

Masalan, Yevropa Ittifoqining korporativ boshqaruv bo‘yicha “yashil kitobi”da aktsiyadorlik jamiyatlari direk-
torlar kengashini shakllantirishda professional, millat, gender xilma-xilligini kuchaytirish, direktorlar kengashi va 
menejment bilan muloqot jarayonlariga aktsiyadorlarni, xususan, minoritar aktsiyadorlarni kengroq jalb etish, 
uzoq muddatli maqsadlarga yanada ko‘proq ustuvorlik berish, direktorlarning aktsiyadorlar oldidagi mas’uliya-
tini yanada oshirish va ularni shu yo‘nalishda yetarlicha rag‘batlantirish, korporatsiyalar faoliyati ustidan keng 
jamoatchilik nazoratining moslashuvchan tizimini shakllantirish zarurati qayd etilgan.

O‘zbekistonda ham ilg‘or xorij tajribasini chuqur o‘rganish, uni moliya-bank sektoriga ham joriy etishga 
bo‘lgan e’tibor keyingi yillarda mutlaqo o‘zgardi. Buni korporativ boshqaruv sohasida so‘nggi yillarda qabul 
qilingan me’yoriy-huquqiy hujjatlar va ular asosida kiritilgan asosiy o‘zgarishlar tasdiqlab turibdi. Shular asosida 
so‘nggi paytlarda respublikamiz iqtisodiyoti va moliya-bank sohasida davlat ishtirokini yanada qisqartirish, fond 
bozorini rivojlantirish va sog‘lom raqobat muhitini yaratish, shu orqali faol investitsiya siyosatini olib borishni 
rag‘batlantirish muhim vazifaga aylandi.

Jumladan, O‘zbekiston Respublikasi Prezidentining 2019-yil 14-yanvardagi “Davlat aktivlarini boshqarish, 
monopoliyaga qarshi kurashishni tartibga solish tizimini va kapital bozorini tubdan takomillashtirish chora-tad-
birlari to‘g‘risida”gi Farmoniga muvofiq, O‘zbekiston Respublikasi Xususiylashtirilgan korxonalarga ko‘mak-
lashish va raqobatni rivojlantirish davlat qo‘mitasi va mazkur qo‘mita huzuridagi Qimmatli qog‘ozlar bozorini 
muvofiqlashtirish va rivojlantirish markazi hamda Davlat aktivlarini boshqarish markazi negizida 3 ta mustaqil 
institutlar O‘zbekiston Respublikasi Davlat aktivlarini boshqarish agentligi, O‘zbekiston Respublikasi Monopoli-
yaga qarshi kurashish qo‘mitasi va O‘zbekiston Respublikasi Kapital bozorini rivojlantirish agentligi tashkil etildi. 
Bu mamlakatimizda korporativ boshqaruv tizimini rivojlantirishning yangi bosqichiga asos soldi.

Ekspertlarning aytishicha, korporativ boshqaruv kodeksida keltirilgan kuzatuv kengashi mustaqil a’zosini 
belgilab beradigan mezonlarning murakkabligi, mustaqil a’zo maqomini aniqlashda nomzodning ish faoliyatiga 
doir muddat aksariyat rivojlangan va rivojlanayotgan mamlakatlarda so‘nggi uch yil etib belgilangan bo‘lishiga 
qaramay, O‘zbekistonda bu me’yorning besh yil etib belgilanishi mustaqil a’zolikka nomzodlar sonini yanada 
cheklanishiga olib kelayotgan edi. Bundan tashqari, aktsiyadorlik jamiyatlari kuzatuv kengashiga mustaqil a’zoni 
kim ko‘rsatishi masalasi ko‘plab munozaralarga sabab bo‘lib, bu borada mualliflik qarashlari ham bildirilgan edi.

Shu o‘rinda O‘zbekiston Respublikasining 2019-yil 14-yanvardagi “O‘zbekiston Respublikasi Davlat aktivla-
rini boshqarish agentligi faoliyatini tashkil etish to‘g‘risida”gi qarori ahamiyatiga alohida to‘xtalib o‘tish lozim. 
Mazkur muhim hujjatga muvofiq, xo‘jalik jamiyatining ijro organi (rahbar va rahbar o‘rinbosarlari) tanlov asosida 
yuqori malakali, shu jumladan xorijiy mutaxassislar orasidan tanlab olinadi va davlat organlari, tashkilotlar yoki 
ularning mansabdor shaxslari bilan kelishilmasdan aktsiyadorlar umumiy yig‘ilishi yoki kuzatuv kengashi qarori 
bilan tayinlanadi. Respublikamizning aksariyat aktsiyadorlik jamiyatlari ijroiya organi rahbarini tayinlashni tanlov 
asosida o‘tkazish bo‘yicha ichki tartib yoki nizomlarni ishlab chiqqan bo‘lib, unda nomzodlarni saralash uchun 
mezonlar aks ettirilgan. Ushbu tanlovlarda xorijiy menejerlarning ishtirok etishi ham ko‘zda tutilgan.

Birgina tijorat banklari misolida oladigan bo‘lsak, avvallari tijorat banklari Boshqaruv raisligiga nomzod 
Markaziy bank bilan kelishilgan holda lavozimga tayinlanar va keyinchalik bank aktsiyadorlari umumiy yig‘i
lishida tasdiqlanar edi. Endi mazkur talab bekor qilindi va “Tijorat banklarida korporativ boshqaruv to‘g‘risi-
da”gi Nizomga tegishli o‘zgarishlar kiritildi. Amaldagi tartibga ko‘ra Bank boshqaruvi raisi Bank kengashi qarori 
bilan tayinlanadi va keyinchalik aktsiyadorlar umumiy yig‘ilishi tomonidan tasdiqlanadi. Ushbu maqsadda tanlov 
amalga oshiriladi va bunda xorijiy menejerlar ham ishtirok etishi mumkin. Ammo bu borada ko‘rilayotgan cho-
ralar samaradorligini oshirish hamon dolzarb bo‘lib turibdi. O‘z navbatida tijorat banklariga korporativ menej-
ment printsiplari qanchalik keng joriy etilsa, ulardagi axborot ochiqligini ta’minlashni shunchalik kuchaytirish 
darkor.

Albatta, bu borada hali qilinadigan ishlar juda ko‘p. Masalan, aktsiyadorlik jamiyatlari, shu jumladan, tijorat 
banklari tomonidan e’lon qilinadigan hisobotlar asosan moliyaviy xarakter kasb etib, korporativ boshqaruv 
holati, korporativ boshqaruv kodeksi tavsiyalariga rioya etish bo‘yicha amalga oshirilgan ishlarni hisobot shak-
lida oshkor qilib borish amaliyoti hamon oqsayapti. Minoritar aktsiyadorlarning xo‘jalik jamiyatlari boshqaru-
vidagi rolini oshirish hamon dolzarb bo‘lib turibdi.

Shu boisdan, korporativ moliya bo‘yicha konsalting xizmatlarini yo‘lga qo‘yish orqali investitsion banking-
ning an’anaviy xizmatlari turlarini rivojlantirish mumkin. Ayni paytda, banklarning qimmatli qog‘ozlar bozoridagi 
strategiyasi ularning investitsion bank xizmatlarini ko‘rsatishdagi kuchli tomonlari va imkoniyatlariga asoslanishi 
zarur (1-jadval).

1-jadval: O‘zbekiston tijorat banklarining investitsion banking xizmatlarini rivojlantirish bo‘yicha SWOT tahlili1

Kuchli tomonlar (Strength) Zaif tomonlar (Weakness)

-tijorat banklari kapital bazasining mustahkamligi;
-respublika fond bozorida banklarning yetakchiligi;
-qimmatli qog‘ozlar bozorida banklarning ruxsatsiz ishtirok 
etishi;
-investitsion portfelni shakllantirishda banklarning mijoz 
to‘g‘risida yetarli ma’lumotga ega bo‘lishi;
-korporativ moliya bo‘yicha bank xodimlarida yetarli 
kompetentsiya mavjudligi.

-banklarning jami majburiyatlari tarkibida qisqa muddatli 
majburiyatlar salmog‘i yuqoriligi;
-bank aktivlarini moliyalashtirish uchun “uzun pullar”ning 
yetishmasligi;
-respublika fond bozori likvidliligi pastligi;
-respublikada korporativ nazorat bozorining yetarlicha 
rivojlanmaganligi;
-korporativ obligatsiyalarni emissiya qilish va joylashtirish 
bilan bog‘liq talablarning yuqoriligi va murakkabligi.

Imkoniyatlar (Opportunities) Tahdidlar (Threats)
-Markaziy bankning ochiq bozor operatsiyalari ob’ekti 
sifatida korporativ qimmatli qog‘ozlardan foydalanish 
imkoniyati;
-tijorat banklarining fond bozorida market-meyker 
funktsiyasini bajarishi;
-aktsiyadorlik jamiyatlarining xalqaro fondbozorlari 
listingiga kirishi va qimmatli qog‘ozlarni birlamchi ommaviy 
joylashtirish (IPO);
-axborot-kommunikatsiya texnologiyalarini qo‘llash orqali;
-investitsion bank xizmatlarini ko‘rsatish bo‘yicha banklar 
biznes modellarini takomillashtirish.

-globallashuv sharoitida investitsion xizmatlarning 
erkinlashuvi va bu jarayonda xalqaro investitsion banklar 
rolining ortishi;
-investitsion xizmatlar ko‘rsatishda raqobatning 
keskinlashuvi;
-investitsion bank faoliyatini tartibga solish bo‘yicha 
xalqaro standartlarning qat’iylashuvi;
-blokcheyn tizimi orqali moliyaviy vositachilik xizmatlarini 
taklif qilish ko‘lami ortishi;
-P2P formatida moliyaviy vositachilarsiz bank xizmatlarini 
ko‘rsatish platformalari rivojlanishi.

Mutaxassilarning fikricha, blokcheyn texnologiyalarini xo‘jalik jamiyatlari korporativ boshqaruvida qo‘llash 
qator imkoniyatlarni taqdim etadi. Chunonchi, aktsiyadorlar umumiy yig‘ilishini tashkil etish va o‘tkazish tizimi 
modernizatsiya qilinadi. Blokcheyn texnologiyalari yordamida virtual umumiy yig‘ilishlarda ovoz berish imkoni-
yati yaratiladi, blokcheyn muhitida shaffoflik va ishonchni mustahkamlash orqali agentlik muammosini hal etish 
uchun yangicha yechim taklif etiladi. “Aqlli shartnomalar”ni keng joriy etiladi. Manfaatdor tomonlarning hamkor-
lika hamkorlikka asoslangan boshqaruvdagi ishtiroki kuchaytiriladi.

1	 Igamberdiyev S.X. Investitsion banklar faoliyatini boshqarishni takomillashtirish. iqt. fan. bo‘yicha falsafa doktori (PhD) diss. avtoref., 
2018, 25 b.

ham kuzatilayotgani yurtimizda tijorat banklarida korporativ boshqaruv tendentsiyalari rivojlanib borayotganini 
anglatadi.

Tijorat banklarining qimmatli qog‘ozlar bozoridagi strategiyasini shakllantirish. Muallifning fikricha, aksi-
yadorlik jamiyatlari banklarga kredit uchun to‘lanadigan foiz stavkasi va boshqa yuridik shaxs depozitlaridan 
oladigan foiz stavkasi o‘rtasidagi farqni (foiz marjasini) korporativ obligatsiyalarni muomalaga chiqarish orqali 
o‘zaro bo‘lishish imkoniyati mavjud.

Aktsiyadorlik jamiyatlari banklarga kredit uchun to‘lanadigan foiz stavkasi va boshqa yuridik shaxs depozit-
laridan oladigan foiz stavkasi o‘rtasidagi farqni (foiz marjasini) korporativ obligatsiyalarni muomalaga chiqarish 
orqali o‘zaro bo‘lishish imkoniyati mavjud.

Bankning qimmatli qog‘ozlar portfelini shakllantirishda investitsion qo‘yilmaning likvidliligi, xavfsizligi, 
investitsion qo‘yilmaning o‘sishi va daromadliligini hisobga olish, shuningdek, investitsion portfelning tarmoq va 
mintaqaviy diversifikatsiyasini ta’minlash zarur.

Yurtimizda Korporativ axborotlar yagona portalining ishga tushirilishi aynan ushbu yo‘ldagi muhim qadam 
bo‘ldi. Natijada aktsiyadorlik jamiyatlari, jumladan, tijorat banklarining veb- sahifalarida korporativ axborotlarni 
davlat tilida, rus va ingliz tillarida chop etish yo‘lga qo‘yildi.

Shular bilan bir qatorda tijorat banklarining investorlar bilan munosabatlarida zamonaviy shakllar, “Road 
Show”, investitsiya va biznes forumlarini tashkil etish, “Invest in Uzbekistan” yagona, muvofiqlashtirilgan axborot 
kompaniyasini ishlab chiqish, targ‘ibot va keng xabardor qilish va ushbu maqsadda batafsil, tushunarli axborot 
resurslarini tayyorlashda ham muhim qadamlar qo‘yilyapti.

Samarali korporativ boshqaruvning asosi bo‘lib quyidagilar hisoblanadi:
●	 bankning ichki hujjatlarida belgilanadigan vakolat va vazifalarning aniq tarzda taqsimlanishi;
●	 yetarli darajadagi hisobdorlik;
●	 o‘zaro nazorat qilish hamda bank uchun salbiy oqibatlarga olib kelishi mumkin bo‘lgan qarorlar qabul 

qilinishining oldini olishni ta’minlovchi, bank boshqaruvi organlari va (yoki) tarkibiy tuzilmalar o‘rtasidagi 
vakolatlarning taqsimlanishi;

●	 o‘zining vakolatlari va vazifalarini yaxshi biluvchi, funktsional vazifalarini bajarishda yuqori darajadagi 
ishbilarmonlik va odob-axloq qoidalariga rioya etuvchi, bank kuzatuv kengashining va ijroiya organining 
yuqori malakali a’zolari mavjudligi.

Kengash va boshqaruv a’zolari o‘z faoliyatini amalga oshirayotganda ma’nan javobgarlikni va jonkuyarlikni 
namoyon qilishi va sodiqlik bilan xizmat qilishi lozim.

Ma’nan javobgarlik va jonkuyarlikni namoyon qilish deganda kengash va boshqaruv a’zolarining o‘z qaror
larini ongli ravishda qabul qilish va o‘z xatti-harakatlari uchun javobgarlikni his qilish, o‘z xizmat vazifalarini 
bajarishga mas’uliyat bilan yondashish, qarorlarni o‘z vakolatlari doirasida va mavjud ma’lumotlarni har tomon-
lama baholagan holda qabul qilish, shuningdek, O‘zbekiston Respublikasi qonun hujjatlari, bank ustavi va 
bankning ichki me’yoriy hujjatlari talablariga rioya qilish majburiyati tushuniladi.

Sodiqlik bilan xizmat qilish deganda kengash va boshqaruv a’zolari o‘zlari bilan bog‘liq barcha mavjud va 
ehtimoliy manfaatlar to‘qnashuvini oshkor qilish, o‘z xizmat mavqeidan shaxsiy manfaatlari yo‘lida foydalan-
maslik, shuningdek, manfaatlar to‘qnashuvi ularga bank manfaatlari yo‘lida o‘z vazifalarini to‘laqonli bajarishiga 
to‘sqinlik qilgan taqdirda, qaror qabul qilishda qatnashmaslik majburiyati tushuniladi.

Bank kengashining vakolatlari doirasiga O‘zbekiston Respublikasining “Banklar va bank faoliyati to‘g‘risi-
da”gi va “Aktsiyadorlik jamiyatlari va aktsiyadorlarning huquqlarini himoya qilish to‘g‘risida”gi qonunlarida belgi-
langan masalalarni hal etish kiradi.

Kengash a’zolaridan o‘z vazifalarini amalga oshirishlari doirasida quyidagilar talab etiladi:
●	 o‘zi faoliyat yuritayotgan bank korporativ boshqaruvining tashkiliy tuzilmasini, kengashning funktsiyala-

rini bilishi, korporativ boshqaruvdagi o‘zining rolini anglashi, bank faoliyatida xos bo‘lgan tavakkalchiliklar 
haqida tasavvurga ega bo‘lishi, shuningdek bank-moliya sohasidagi, tavakkalchiliklarni boshqarish va 
korporativ boshqaruvni tashkil etish borasidagi bilim va malakasini doimiy ravishda oshirib borishi;

●	 bank faoliyatida faol qatnashishi, uning faoliyatidagi va tashqi sharoitlardagi muhim o‘zgarishlarni 
kuzatib borishi, shuningdek uzoq muddatli istiqbolda bank manfaatlarini himoya qilishga qaratilgan cho-
ralarni o‘z vaqtida ko‘rishi;

●	 bankning korporativ madaniyati va qadriyatlari shakllanishida yetakchi o‘rinni tutishi;
●	 ko‘rib chiqilayotgan masalalar yuzasidan kengashning boshqa a’zolari, boshqaruv a’zolari va bank 

xodimlarining qarashlaridan qat’iy nazar o‘zining asoslangan fikrini bildirishi;

●	 ma’nan javobgarlik, jonkuyarlik va sodiqlik bilan qarorlar qabul qilishi, bank va uning barcha aktsiyador-
lari manfaatlarini ko‘zlab, kengash a’zosi o‘ziga yuklatilgan vazifa va majburiyatlarni vijdonan va oqilona 
amalga oshirishi, o‘zining yoki ayrim shaxslar manfaatlari yo‘lida o‘z vakolatlarini suiiste’mol qilmasligi;

●	 manfaatlar to‘qnashuviga olib keluvchi harakatlardan o‘zini tiyishi, shuningdek manfaatlar to‘qnashuvi 
yuzaga kelishi haqida darhol kengashga xabar berishi va uni bartaraf etish yuzasidan chora ko‘rishi;

●	 kengash va uning qo‘mitalari majlislarida o‘z vakolatlarini uchinchi shaxsga o‘tkazmagan holda ishtirok 
etishi;

●	 kengash yig‘ilishlarida ishtirok eta olmasligiga asoslar (kasallik varaqasidaligi, ta’tildaligi, xizmat safa-
ridaligi va boshqalar) haqida o‘z vaqtida ma’lum qilishi;

●	 kengashga a’zoligi chog‘ida o‘ziga ma’lum bo‘lib qolgan tijorat, bank siri va qonun bilan qo‘riqlanadigan 
boshqa sirni tashkil etuvchi ma’lumotlarning maxfiyligiga rioya etishi.

X U L O S A  V A  T A K L I F L A R
Xulosa o‘rnida ta’kidlash lozimki, korporativ boshqaruv so‘zining iqtisodiy ma’nosini qiyosiy o‘rganish aso-

sida, tijorat banklarida korporativ boshqaruv-tijorat banki faoliyatini boshqarishda aktsiyadorlar umumiy yig‘i
lishi, kengash a’zolari va boshqa rahbar xodimlar tomonidan amalga oshiriladigan asosiy faoliyat hamda qoi-
dalar majmuasi ekanligining o‘rganildi.

Mamlakatimiz tijorat banklarida korporativ boshqaruv tamoyillarini tatbiq etish va ularni rivojlantirish jara
yonlari uzluksiz, ortga qaytmas tendentsiya hisoblanadi. Bu yo‘lda davlat, biznes va bank o‘zaro uyg‘unlik kasb 
etsa, bu nafaqat mamlakatning iqtisodiy taraqqiyoti, moliyaviy barqarorligini mustahkamlash, investitsion jozi-
badorligini oshirish, xalqaro maydondagi imijini yuksaltirish, balki oddiy mijozlar manfaatlarini to‘laqonli ta’min-
lashda shuncha samara va ahamiyat kasb etadi. Bu esa xalq farovonligini belgilab beruvchi muhim parametr-
lardan biridir.

Davlat korxonalarini boshqarish uchun bozor mexanizmlarini ishlab chiqish, ulardagi zamonaviy korpo-
rativ boshqaruv usullarini joriy etish, davlat korxonalarining ustav kapitalidagi ulushini asta-sekin qisqartirish va 
xalqaro tashkilotlar va kompaniyalar ishtirokidagi ochiq xususiylashtirishni ta’minlash kabi vazifalarni amalga 
oshirish lozim.

Tijorat banklari faoliyati to‘g‘risidagi axborotni tayyorlash va yetkazish tartibini yanada aniqroq belgilab 
quyish maqsadga muvofiq, jumladan moliya va operatsiya faoliyatiga oid axborotni taqdim etishning tas-
diqlangan shakllarini investor, mijozlar va boshqa manfaatdor shaxslarga yetkazilishini ta’minlash lozim.

Yuqorida keltirilgan takliflarning amaliyotga joriy etilishi, bizning nazarimizda, O‘zbekiston tijorat banklarida 
korporativ boshqaruvning yuksalishiga imkon yaratib beradi va bu o‘z navbatida O‘zbekistonning real ishlab 
chiqarish sektorida aktsiyalashtirish jarayonining chuqurlashuviga o‘z ta’sirini ko‘rsatadi.

Foydalanilgan adabiyotlar ro‘yxati:
1.	 O‘zbekiston Respublikasining 2019-yil 11-noyabrdagi “O‘zbekiston Respublikasining Markaziy banki to‘g‘risida”gi 

Qonuni.
2.	 O‘zbekiston Respublikasining 2019-yil 5-noyabrdagi “Banklar va bank faoliyati to‘g‘risida”gi Qonuni.
3.	 O‘zbekiston Respublikasining 2019-yil 22-oktabrdagi “Valutani tartibga solish to‘g‘risida”gi Qonuni.
4.	 O‘zbekiston Respublikasining 2019-yil 19sentabrdagi “To‘lovlar va to‘lov tizimlari to‘g‘risida”gi Qonuni.
5.	 Tijorat banklarining likvidliligini boshqarishgaqo‘yiladigan talablar to‘g‘risidagi Nizom. O‘zbekiston Respublikasi Adliya 

vazirligida 2015-yil 13-avgustda 2709-son bilan ro‘yxatga olingan.
6.	 Tijorat banklarida aktivlar sifatini tasniflash va aktivlar bo‘yicha ehtimoliy
7.	 yo‘qotishlarni qoplash uchun zaxiralar shakllantirish hamda ulardan foydalanish tartibi to‘g‘risidagi nizomga kiriti-

layotgan o‘zgartirish va qo‘shimchalar O‘zbekiston Respublikasi Adliya vazirligida 2018-yil 27-apreldagi 2696-2-son 
bilan ro‘yxatga olingan.

8.	 Sarpa H., Subramanian A. and Subramanian K.V. (2014) Corporate Governance and Innovation: Theory and Evidence. 
Journal of Financial and Quantitative Analysis, vol.49, issue 4, −pp. 957-1003.

9.	 Shadab H.B. (2008) Innovation and Corporate Governance: The Impact of Sarbanes-Oxley. U. Pa. Journal of Business 

